
Annotatsiya. Mazkur maqolada Sofoklning “Antigona” tragediyasida tabiiy va pozitiv huquq
o'rtasidagi ziddiyatning badiiy-falsafiy talqini tadqiq etiladi. Asardagi Antigona va Kreont o‘rtasidagi
qarama-qarshilik misolida insonning ajralmas huquqlari, axloqiy burch, adolat, davlat hokimiyati va
qonunga bo‘ysunish masalalari tahlil qilinadi. Antigonaning davlat hukmiga bo‘ysunmasdan, ilohiy va
“vozilmagan qonunlar”ni ustuvor deb bilishi tabiiy huquq g‘oyalarining badiiy ifodasi sifatida talgin
etiladi. Kreontning davlat hokimiyati tomonidan o‘rnatilgan qonunni mutlaqlashtirishi esa pozitiv
huquqning ustuvorligi bilan bog‘liq yondashuv sifatida korib chiqiladi. Maqolada “Antigona” nafaqat
qadimgi yunon tragediyasi, balki huqugq falsafasi va “Huquq va adabiyot” yo‘nalishi uchun muhim badiiy-
huquqiy manba ekanligi asoslanadi. Asarning zamonaviy huquqiy tafakkur, qonun ustuvorligi, inson
huquqlari va fuqarolik pozitsiyasi nuqtayi nazaridan ahamiyati ham ochib beriladi.

Kalit so‘zlar: Sofokl, “Antigona”, tabiiy huqugq, pozitiv huquq, huquq falsafasi, huquq va axloq, adolat,
qonun ustuvorligi

XYAOXECTBEHHAA UHTEPIIPETALIUA IPOTUBOCTOAHUA ECTECTBEHHOTI'O
N ITO3UTHUBHOI'O ITIPABA B TPATEAUN COPOKJIA «<AHTUI'OHA»

PamasonoB Hogup Hopmypoaosuy,

JOKTOP duyocoduu no Gpua0JI0rH4eCKUM HayKaM, JOLEHT,
3aBeAYIOIIUN CEKTOPOM y36€KCKOTO f3bIKa U JIUTEPATyphl
TamkeHTCKOro rocy/JapCTBEHHOr'0 DPUANYECKOT0 YHUBEPCUTETA

AHHOnayus. B Hacmosiyell  cmamve  uccaedyemcsi  Xy00iecmeeHHO-PuUI0coPCKas
uHmMepnpemayusi KOHPAUKMA mencdy ecmecmeeHHbIM U NO3UMUBHbIM npagom 8 mpazeduu Cogokaa
«AumuezoHa». Ha npumepe npomusocmosinus AHmuzoHbl u Kpeonma anasausupyromcsi 8onpocwl
HeomwseM/1emMblX hpde 4e/no8ekd, HPABCMBEHH020 00/2d, cnpagedausocmu, 20cydapcmeeHHoll
gjacmu u nod4uHeHusl 3akoHy. HenosuHoseHue AHMU20HbI 8e/1eHUI0 20Cy0apCmMBeHHOU eaacmu U
Npu3HaHuUe e hpuopumema 60X4CECMBEHHbIX U «HENUCAHbIX 3aKOHO8» UHMepnpemupylomcs Kak
xydojcecmeeHHoe gonJoujeHue udeli ecmecmeeHH020 npasa. A6coaromusayusi Kpeonmom 3akoHa,
YCMAaHOB/1eHHO20 20CyJapcmeeHHOoll 84acmblo, 8 €801 oyepedv, paccMampugaemcsi Kak nodxod,

CB513aHHbLIU C NPU3HAHUeM 8epxoseHcmea No3uMusHo20 npasa. B cmambve o6ocHosblgaemcsi, 4mo
«AHmuzoHa» npedcmas/isiem co60ll He Mo/bKO NAMAMHUK dpesHezpeyeckoll mpazeduu, HO U 8ANCHbILL
XydoscecmeeHHO-Npasosoll UCMOoYHUK 0451 pusocodpuu npasa u HanpasaeHus «lIpaso u aumepamypa.
Packpbleaemcsi maksice 3Ha4eHue npouzeedeHus C MoYKU 3peHUs1 COBPEMEHHO20 NPAB0B0O20 MblUl/IEeHUS,
8epxos8eHcmea 3aKOHA, Npas Yesoseka U 2paxc0aHCKol nosuyuu.

Katoueswlie caoea: Cogpoks, «AHmuzoHa», ecmecmeeHHoe hpago, no3umusHoe npaso, guiocopus
npasa, npaso u Mopa/b, Cnpagedu8oCmMs, 8epX08EHCMBO 3AKOHA

ARTISTIC INTERPRETATION OF THE STRUGGLE BETWEEN NATURAL AND POSITIVE LAW
IN SOPHOCLES’ TRAGEDY “ANTIGONE”

Ramazonov Nodir Normurodovich,

Head of the Department of Uzbek Language and Literature,

Tashkent State University of Law,

Doctor of Philosophy (PhD) in Philological Sciences, Associate Professor

Abstract. This article examines the artistic and philosophical interpretation of the conflict between
natural and positive law in Sophocles’ tragedy “Antigone.” Through the example of the confrontation
between Antigone and Creon, the work analyzes issues of inherent human rights, moral duty, justice,
state power, and compliance with the law. Antigone’s rejection of state authority, preferring divine
and “unwritten laws,” is interpreted as an artistic expression of the ideas of natural law. Creon’s
absolutization of the law established by state power is considered as an approach related to the priority
of positive law. The article substantiates that “Antigone” is not only an ancient Greek tragedy but also an
important artistic and legal source for the philosophy of law and the field of “Law and Literature.” The
significance of the work from the point of view of modern legal thinking, the rule of law, human rights
and civic position is also revealed.

Keywords: Sophocles, “Antigone,” natural law, positive law, philosophy of law, law and morality,

justice, the rule of law

Kirish

Qadimgi yunon dramaturgi Sofokl tomonidan yaratilgan “Antigona” tragediyasi jahon
adabiyoti va huquqiy tafakkur tarixida muhim o‘rin tutadi (Burns, 2002; Staehler, 2007;
Tindemans, 2010). Asar markazida davlat hokimiyatining qonuniy irodasi bilan insonning
axloqiy burchi va tabiiy huqugqlari o‘rtasidagi ziddiyat tasvirlangan. Shu jihatdan “Antigona”
“Huquq va adabiyot” (Law and Literature) yo‘nalishida eng ko‘p tahlil gilinadigan asarlardan
biri hisoblanadi (Tomain, 2009; Frank, 2006).

Tragediyada Fiva podshohi Kreont davlat xavfsizligi va qonun ustuvorligini ta’'minlash
magqsadida Polinikning jasadini dafn etishni taqiqlaydi. Biroq Antigona ushbu farmonga
bo‘ysunmay, akasini dafn etadi. Natijada davlat qonuni bilan insonning tabiiy va muqgaddas
huqugqlari o‘rtasida keskin qarama-qarshilik yuzaga keladi (Sofokl, 1990).

Tabiiy huquq nazariyasiga ko‘ra, ayrim huqugqlar insonga tug‘ilganidan tegishli bo‘lib, ular
davlat tomonidan berilmaydi va davlat xohishi bilan bekor qilinishi mumkin emas (Amirov,
2026).

Tabiiy huquqlarga quyidagilar kiradi (Axmedshayeva, 2024):

- inson qadr-qimmati;

- yashash huquqj;

- erkinlik huquqji;

- vijdon erkinligi;

- diniy e’tigod huquqji;

- marhumni munosib dafn etish huqugqi.

Asosiy qism

Antigona aynan shu huquglarni himoya qiluvchi obraz sifatida namoyon bo‘ladi. Ma’lumki,
pozitiv huquq davlat tomonidan qabul qilingan va majburiy kuchga ega bo‘lgan huquqiy
normalar yig‘indisidir. Asarda Kreontning farmoni davlat irodasining ifodasi, rasman amal
gilayotgan huquqgiy norma va davlat manfaatini himoya qiluvchi qonun sifatida ko‘rinadi.
Shu bois asarda Kreont pozitiv huqugning ramziy timsoli hisoblanadi. Antigona uchun
insonning axloqiy burchi davlat qonunlaridan ustun turadi. Uning fikricha, xudolar qonunlari
abadiy, davlat qonunlari esa vaqtinchalik bo‘lib, inson vijdoni adolatning eng muhim
mezonidir. Binobarin, Antigona akasini dafn etish orqali qarindoshlik burchini bajaradi,
diniy majburiyatini ado etadi va inson gadr-gimmatini himoya qiladi. Shu nuqtayi nazardan,
Sofoklning “Antigona” tragediyasi tabiiy huquq konsepsiyasining ilk badiiy ifodalaridan biri
sifatida talqin qilinadi (Nonet, 2006).

Kreont davlat tartibi va qonun ustuvorligini ta’'minlashni o‘zining asosiy vazifasi deb
hisoblar ekan, uning qarashiga ko‘ra, davlatga qarshi chiqgan shaxs jazolanishi lozim, qonun
barcha uchun bir xil amal qilishi kerak, hokimiyat qarorlari so‘zsiz bajarilishi shart. Kreontning
mashhur g‘oyasi shundan iboratki, davlat manfaati shaxsiy manfaatdan ustun bo'lishi kerak. Bu
qarash huquqiy pozitivizmning asosiy tamoyillaridan biriga yaqin turadi (Butler, 2000).

Tragediyaning markaziy muammosi - qonuniylik va adolat munosabati. Kreontning
garorini tahlil giladigan bo‘lsak, u huquqiy jihatdan qonuniy, siyosiy jihatdan asoslangan,
biroq axloqiy jihatdan bahsli va insoniylik nuqtayi nazaridan adolatsizdir. Antigona esa
gonunni buzadi, ammo axloqiy nuqtayi nazardan haqiqat tomonida turadi. Bu holat huquq
falsafasidagi “Har qanday qonun adolatli bo‘la oladimi?” degan muhim savolni keltirib
chigaradi. Sofokl ushbu savolga bevosita javob bermaydi, ammo kitobxon va tomoshabinni
mulohaza yuritishga undaydi (Nussbaum, 1986).

Tragediyada yana bir muhim huquqiy masala - ayolning jamiyatdagi maqomi. Kreont
hokimiyatni erkaklar huquqi deb biladi va Antigonaning qarshiligini qabul qilmaydi.
Antigona esa mustaqil qaror qabul qiladi, davlat rahbariga qarshi chiqadi va shaxsiy
pozitsiyasini qat’ly himoya qiladi. Bu jihatdan asar gender tengligi va ayollarning huquq
subyekti bo‘la olishi haqidagi ilk badiiy bahslardan biri sifatida ham ahamiyat kasb etadi.

Asarning huquq falsafasi uchun ahamiyati shundaki, Sofoklning “Antigona” tragediyasi
huqugq, adolat, davlat hokimiyati, vijdon erkinligi va inson qadr-qimmati kabi fundamental
huquqiy-falsafiy masalalarni yoritib berishi bilan nafaqat badiiy asar, balki huquq
falsafasining o‘ziga xos nazariy manbasi sifatida ham katta ahamiyat kasb etadi. Jumladan,
tragediyada quyidagi huquqiy muammolar bo‘yicha bahs yuritiladi: 1) qonun va adolat
munosabati; 2) davlat hokimiyatining chegaralari; 3) tabiiy huquq va pozitiv huquq ziddiyati;
4) vijdon erkinligi; 5) fuqaroviy bo‘ysunmaslik; 6) inson qadr-qimmati; 7) gender tengligi;
8) davlat manfaati va shaxs huquqlari muvozanati (Kraut, 2025).

Qonun va adolat munosabati asarda huquq falsafasining eng qadimiy savollaridan biri
sifatida namoyon bo‘ladi va “Qonun bilan adolat har doim ham bir xil narsami?” degan savol
ko‘ndalang qo‘yiladi. Ushbu masalada Kreontning qarori qonuniy va davlat manfaatlari
nuqtayi nazaridan asoslangan, biroq insonparvarlik nuqtayi nazaridan adolatsiz va axloqiy
jihatdan bahsli. Sofokl ushbu vaziyat orqali qonunning rasman qabul qilinganligi va amalda

ekanligi uning har doim ham adolatli ekanligini kafolatlamasligini ko‘rsatadi.
. G

Davlat hokimiyatining chegaralari masalasida tragediya davlat hokimiyati mutlaq bo‘lishi
mumkin emasligini ko‘rsatadi. Kreont davlat rahbari sifatida qonun chigaradi, buyruq beradi
va jazo tayinlaydi, biroq uning garorlari inson gadr-qimmati va umuminsoniy qadriyatlarga
zid kelganda fojia yuz beradi. Shu jihatdan asar huquqgiy davlat va konstitutsionalizm
g‘oyalarining ilk badiiy ifodalaridan biri hisoblanadi.

Vijdon erkinligi g‘oyasi ham asarda chuqur aks ettirilgan bo‘lib, Antigona o'z harakatlarini
davlat farmoni bilan emas, balki vijdon amri bilan amalga oshiradi. Uning uchun axloqiy
burch, diniy majburiyat va insonparvarlik davlat buyrug‘idan yuqori turadi. Bu holat huquq
falsafasidagi vijdon erkinligi konsepsiyasining muhim namunasi sifatida qaraladi (Markell,
2003).

Inson gadr-gimmati g‘oyasi asarda muhim o‘rin tutadi. Antigona o‘z akasining jasadini
dafn etish huquqini himoya qiladi. Uning bu harakati insonning o‘limdan keyingi qadrini,
inson sha’nini va uning munosib dafn etilish huquqini insonning ajralmas huqugqlari sifatida
talqin etish bilan bog‘liq. Zamonaviy inson huqugqlari konsepsiyasi ham inson qadr-qimmatini
eng oliy huquqiy qadriyat sifatida e’tirof etadi (Euben, 1997).

Asar huquq va axloq munosabati haqidagi bahslar uchun asos bo‘ladigan talginlarga
ham ega. Jumladan, tragediyada huquq falsafasining “Huquq axlogdan mustaqil bo‘lishi
mumkinmi?” degan yana bir muhim muammosi yoritiladi. Kreont huquqni davlat irodasi
bilan bog‘laydi, Antigona esa huquqgning axloqiy asoslari mavjudligini ta’kidlaydi (Volkov &
Zhilyakova, 2023).

Asarning zamonaviy huquqgshunoslik uchun ahamiyati haqida bahs yuritilar ekan, bugungi
kunda “Antigona”ning huquq falsafasi, inson huquqlari nazariyasi, konstitutsiyaviy huqugq,
yuridik etika, siyosiy falsafa, “Huquq va adabiyot” (Law and Literature) kurslari doirasida
dunyo huquq maktablarida chuqur o‘rganilayotganligiga guvoh bo‘lish mumkin. Asar
huqugshunoslarga qonunni fagat normalar tizimi sifatida emas, balki adolat, axloq va inson
gadr-gimmati bilan bog‘liq ijtimoiy institut sifatida tushunish imkonini beradi (Yarkho, 1986).

Xulosa

Xulosa o‘rnida aytish mumkinki, Sofoklning “Antigona” tragediyasi huquq va adabiyot
kesishgan nuqtada yaratilgan eng muhim asarlardan biridir. Shu bois asar huquq falsafasi
uchun ulkan ahamiyatga ega bo‘lib, unda tabiiy huquq va pozitiv huquq, qonun va adolat,
davlat hokimiyatining chegaralari va shaxs erkinligi, huquq va axloq o‘rtasidagi munosabatlar
chuqur badiiy-falsafiy talqin qgilingan. Asarda Antigona tabiiy huqugq, inson vijdoni va axloqiy
burchni ifodalasa, Kreont davlat hokimiyati va pozitiv huquqgni ifodalaydi. Ular o‘rtasidagi
kurash huquq tarixidagi eng qadimiy va dolzarb muammolardan biri - qonun bilan adolat
o‘rtasidagi munosabatni ochib beradi. Asarning asosiy sabog‘i shundan iboratki, har ganday
gonun inson qadr-qimmati, vijdon erkinligi va adolat tamoyillari bilan uyg‘un bo‘lgandagina
haqiqiy huquqiy qiymatga ega bo‘ladi. Tragediyaning asosiy g‘oyasi davlat qonunlari
qanchalik muhim bo‘lmasin, ular inson qadr-qimmati, vijdon erkinligi va umuminsoniy adolat
tamoyillariga zid kelmasligi lozimligini ta’kidlaydi. Shu bois “Antigona” salkam ikki yarim
ming yil davomida huquq falsafasining eng muhim asarlaridan biri sifatida o‘z ahamiyatini
saqlab kelmoqda.

